
Stqarrija ghall-Istampa

ll-Lussemburgu, il-11 ta’ Jannar 2023

L-iffacilitar tal-ivvjaggar matul il-pandemija:
ic-certifikat COVID Digitali tal-UE hadem, ghodod
ohra hadmu inqgas

I¢-Certifikat COVID Digitali tal-UE ghen fil-koordinazzjoni tar-restrizzjonijiet fuq l-ivvjaggar bejn
il-pajjizi tal-UE u kien effettiv biex jiffacilita lI-ivvjaggar matul il-pandemija tal-COVID-19.
L-impatt ta’ ghodod ohra tal-UE, madankollu, kien modest, rapport ippubblikat illum mill-Qorti
Ewropea tal-Awdituri jikkonkludi. L-awdituri sabu li I-Kummissjoni Ewropea mxiet malajr biex
tipproponi soluzzjonijiet teknologici xierqa. Izda I-uzu ta’ dawn I-ghodod mill-pajjizi tal-UE varja
b’mod sinifikanti, ghalhekk I-impatt taghhom f'termini ta’ facilitazzjoni tal-ivvjaggar kien
irregolari. L-awdituri jappellaw lill-UE biex thejji lilha nnifisha ahjar, sabiex tkun tista’ tiffaccja
emergenzi futuri potenzjali b’aktar success.

F’Marzu 2020, ftit wara li nstabu l-ewwel kazijiet tal-COVID-19 fl-Ewropa, il-pajjizi tal-UE bdew
jimponu kontrolli fil-fruntieri u restrizzjonijiet fuq l-ivvjaggar. Minkejja I-kompetenza limitata
taghha fil-politika tas-sahha pubblika, il-Kkummissjoni Ewropea hadet diversi inizjattivi biex
tillimita l-impatt ta’ dawn il-mizuri fug il-moviment liberu. B’'mod partikolari, hija zviluppat ghadd
ta’ ghodod biex tiffacilita I-ivvjaggar u biex tghin fit-traccar ta’ kazijiet pozittivi tal-COVID-19.
Dawn kienu jinkludu gateway ta’ traccar tal-kuntatti, formoli tal-lokalizzazzjoni tal-passiggieri
digitali u pjattaforma ghall-Istati Membri tal-UE biex jiskambjawhom, u ¢-Certifikat COVID Digitali
tal-UE. L-UE pprovdiet EUR 71 miljun ghall-izvilupp ta’ dawn I-ghodod tal-IT.

L-awdituri sabu li I-KKummissjoni Ewropea kienet immobilizzat il-finanzjament malajr u hadet
approcé pragmatiku ghall-izvilupp tal-ghodod taht restrizzjonijiet ta’ zmien. ll-gateway ta’ traccar
tal-kuntatti beda jiffunzjona seba’ xhur biss wara li bdiet il-pandemija, filwaqt li ¢-Certifikat
Digitali tal-UE gie kkompletat qabel ma I|-pajjizi tal-UE kienu spiccaw il-pjanijiet ta’ tilgim
taghhom. B’kuntrast ma’ dan, il-formoli tal-lokalizzazzjoni tal-passiggieri gew zviluppati tard wisq,
peress li xi soluzzjonijiet nazzjonali kienu diga saru disponibbli gabel. L-awdituri josservaw ukoll li
I-Kummissjoni Ewropea ma rnexxilhiex teghleb ¢erti rizervi tal-Istati Membri fl-uzu tal-ghodod
tal-UE minhabba I-protezzjoni tad-data u minhabba thassib legali iehor, kif ukoll minhabba li
huma kienu diga zviluppaw I-ghodod nazzjonali taghhom stess. B'mod generali, madankollu,
il-Kkummissjoni indirizzat it-thassib dwar il-protezzjoni tad-data u applikat prattiki tajba tas-sigurta
tal-IT.

L-iskop ta’ din l-istqarrija ghall-istampa huwa li jinghataw il-messaggi principali tar-rapport specjali mahrug mill-Qorti Ewropea tal-
Awdituri. Ir-rapport shih huwa disponibbli fuq eca.europa.eu.

“Kien krucjali li I-pajjizi kollha tal-UE jadottaw ghodod komuni biex jikkoordinaw ir-restrizzjonijiet
fug il-moviment liberu u jiffacilitaw I-ivvjaggar minkejja s-sitwazzjoni bla precedent li kellna
quddiemna”, qal Baudilio Tomé Muguruza, il-Membru tal-QEA responsabbli ghall-awditu. “Mhux
I-ghodod kollha tal-UE gew adottati mill-Istati Membri, u s-success tac-Certifikat COVID Digitali
tal-UE ma kienx rifless f'ghodod ohra.”

Kienu biss 4 Stati Membri li uzaw il-formola tal-lokalizzazzjoni tal-passiggieri digitali tal-UE u, minn
kwazi 27 miljun formola mahruga sa Frar 2022, aktar minn 9 minn kull 10 nhargu minn pajjiz
wiehed tal-UE, jigifieri I-Italja. Bl-istess mod, il-pjattaforma ta’ skambju bilkemm intuzat, b’256
biss sa tmiem Frar 2022 (kollha hlief wahda minn Spanja). L-uzu ta’ applikazzjonijiet ta’ traccar
tal-kuntatti fl-UE kien ivarja sinifikattivament: sa Mejju 2022, il-bi¢ca I-kbira mid-data fuq il-
gateway (83 %) giet iggenerata minn utenti mill-Germanja wahidha. Fil-prattika, i¢c-Certifikat
COVID Digitali tal-UE kien I-unika ghodda li ntuzat fl-Istati Membri kollha, u sahansitra minn

45 pajjiz u territorju mhux tal-UE. Sa tmiem Marzu 2022 aktar minn 1.7 biljun certifikat kienu
nhargu. L-awdituri jikkonkludu li ¢é-Certifikat COVID Digitali tal-UE biss ghen fil-koordinazzjoni tar-
restrizzjonijiet fuq l-ivvjaggar bejn il-pajjizi tal-UE u kien effettiv biex jiffacilita I-ivvjaggar matul
il-pandemija tal-COVID-19.

Fl-ahhar nett, I-awditu jindika n-nuqqas ta’ proceduri specifi¢i ghall-uzu ta’ dawn I-ghodod fit-tul,
jew ghall-attivazzjoni mill-gdid taghhom malajr f’kaz li jkunu mehtiega mill-gdid. Perezempiju,
il-bazi guridika attwali gha¢-Certifikat COVID Digitali tal-UE tiskadi f Gunju ta’ din is-sena; jekk
tiggedded, dan isir permezz tal-procedura legizlattiva standard tal-UE.

Informazzjoni generali

Dan l-awditu jkopri I-perjodu minn Ottubru 2020 sa Gunju 2022 u jiffoka fuq l-erba’ ghodod
tal-UE elenkati hawn fuq, inkluz il-finanzjament mill-UE assoc¢jat. Huwa ma jkoprix il-finanzjament
mill-UE ghat-tilgim kontra I-COVID-19, li gie vvalutat pre¢edentement fir-rapport specjali dwar
l-akkwist ta’ vaccini kontra I-COVID-19 fl-UE.

Dan l-awditu jikkomplementa r-rapport specjali dwar id-dritt tal-moviment liberu fil-kuntest
tal-krizi tal-COVID-19 tal-QEA (mahrug f'Gunju 2022), li hares lejn il-kontrolli fil-fruntieri ta’
Schengen matul il-pandemija.

Ir-Rapport Specjali 01/2023, “Ghodod li ffacilitaw l-ivvjaggar gewwa I-UE matul il-pandemija
tal-COVID-19 — Inizjattivi rilevanti, b’impatt li jvarja bejn success u uzu limitat”, huwa disponibbli
fuq is-sit web tal-QEA (eca.europa.eu).

